ԱՄՓՈՓԱԹԵՐԹ 
«ՓԱԽՍՏԱԿԱՆՆԵՐԻ ԵՎ ԱՊԱՍՏԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՎԱՐՉԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԸ ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒՆԻՍԻ 14-Ի N 818-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարություն
	Նախագծի վերաբերյալ դիտողություննր և առաջարկություններ չկան:
	Ընդունվել է ի գիտություն 
	

	ՀՀ ԿԱ ազգային անվտանգության ծառայութուն

21.02.2018թ.

№ 11/130
	Նախագծի վերաբերյալ դիտողություննր և առաջարկություններ չկան:
	Ընդունվել է ի գիտություն 
	

	ՀՀ ԿԱ ոստիկանություն

14.02.2018թ. № 01.6/2396-18
	Նախագծի վերաբերյալ դիտողություննր և առաջարկություններ չկան:
	Ընդունվել է ի գիտություն 
	

	ՀՀ ՏԿԶՆ միգրացիոն պետական ծառայություն 13.02.2018թ.

№ 01/08/742-18
	<Փախստականների և ապաստանի մասին> ՀՀ օրենքում լրացումներ կատարելու մասին, <Վարչական դատավարության օրենսգրքում լրացումներ կատարելու մասին> ՀՀ օրենքների և ՀՀ կառավարության 2007 թվականի հունիսի 14-ի թիվ 818-Ն որոշման մեջ լրացում կատարելու մասին> ՀՀ կառավարության որոշման նախագծերի վերաբերյալ ՀՀ ՏԿԶՆ միգրացիոն պետական ծառայությունը դիտողություններ և առաջարկություններ չունի:  
	Ընդունվել է ի գիտություն
	

	ՀՀ դատական դեպարտամենտ


	Նախագծի վերաբերյալ դիտողություննր և առաջարկություններ չկան:
	Ընդունվել է ի գիտություն
	

	ՀՀ արտաքին գործերի նախարարություն
22.02.2018թ.

№ 1111/1984-18
	«Փախստականների և ապաստանի մասին» Հայաստանի Հանրապետության օրենքում լրացումներ կատարելու մասին», «Վարչական դատավարության օրենսգրքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ ՀՀ ԱԳՆ իրավասությունների շրջանակներում դիտողություններ և առաջարկություններ չկան։
	Ընդունվել է ի գիտություն
	

	ՀՀ մարդու իրավունքների պաշտպանի աշխատակազմ
(ՀՀ վարչապետի՝ 21.03.2018 թվականի N 02/24.9/4347-18 հանձնարարականով ստացված)


	«Փախստականների և ապաստանի մասին» Հայաստանի Հանրապետության օրենքում լրացումներ կատարելու մասին» և «Վարչական դատավարության օրենսգրքում լրացումներ կատարելու մասին» Հայաստանի Հանրապետության օրենքների, ինչպես նաև «Հայաստանի Հանրապետության կառավարության 2007 թվականի հունիսի 14-ի N 818-ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծերն ուսումնասիրվել են ՀՀ մարդու իրավունքների պաշտպանի աշխատակազմի կողմից:

1. «Փախստականների և ապաստանի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ առկա են նկատառումներ, որոնք հանգում են հետևյալին.

Սույն նախագծի 1-ին հոդվածով առաջարկվում է Օրենքի 11-րդ հոդվածում լրացնել նոր՝ 4-րդ մաս՝ հետևյալ բովանդակությամբ. «4. Անձը չի կարող նույն հիմքով երկրորդ անգամ դիմել ապաստան հայցելու կամ փախստականի կարգավիճակ ձեռք բերելու դիմումով:»:

i. Այսպես, Օրենքի 13-րդ հոդվածով նախատեսված են ապաստանի հայցի, ապաստանի դիմումի և ապաստանի խնդրանքի սահմանումները: Մասնավորապես, այդ հոդվածի 1-ին մասի համաձայն՝ «Ապաստանի հայցը օտարերկրյա քաղաքացու կամ քաղաքացիություն չունեցող անձի կողմից Հայաստանի Հանրապետությունում ապաստան ստանալու նպատակով սույն հոդվածի 2-րդ և 3-րդ մասերով սահմանված մարմիններին ներկայացված խնդրանք է կամ դիմում:»: Նույն հոդվածի 2րդ մասով սահմանվում է, որ «Ապաստանի խնդրանք է համարվում Հայաստանի Հանրապետության պետական սահմանի անցման կետերում ազգային անվտանգության հարցերով Հայաստանի Հանրապետության կառավարության լիազորած պետական մարմնի (այսուհետ` Ազգային անվտանգության հարցերով լիազոր մարմին) կազմում գործող Հայաստանի Հանրապետության սահմանապահ զորքերին (այսուհետ` Սահմանապահ զորքեր), իսկ Հայաստանի Հանրապետության տարածքում՝ լիազոր մարմնին, ինչպես նաև հանցավորության և հակաիրավական ոտնձգությունների դեմ պայքարի և հասարակական կարգի պահպանման հարցերով Հայաստանի Հանրապետության կառավարության լիազորած պետական մարմնին (այսուհետ` Ոստիկանություն), կամ եթե անձը գտնվում է ազատազրկման վայրում՝ ազատազրկման վայրի վարչակազմին բանավոր, գրավոր, ժեստերի լեզվով կամ հաղորդակցության որևէ այլ միջոցով առերես արված ցանկացած հայտարարություն, որն արտահայտում է Հայաստանի Հանրապետությունում պաշտպանություն գտնելու նրա ցանկությունը: (…)»: Օրենքի 13-րդ հոդվածի 3-րդ մասով նախատեսվում է, որ «Ապաստանի դիմումը օտարերկրյա քաղաքացու կամ քաղաքացիություն չունեցող անձի կողմից ապաստանի ստացման նպատակով Հայաստանի Հանրապետության տարածքում լիազոր մարմնին ներկայացված գրավոր խնդրանքն է: (…)»: Այնուամենայնիվ, օրենսդիրը տալով նշված 3 տերմինների առանձին սահմանումները, Օրենքով չի նախատեսել նախագծով առաջարկվող «դիմել ապաստան հայցելու» եզրույթը: 
Ավելին, Օրենքի 59-րդ հոդվածով նախատեսվում է ապաստան տրամադրելու դիմումը կրկնակի ներկայացնելու ընթացակարգը, որի 2-րդ մասով սահմավում են այն պայմանները, որոնց առկայության դեպքում ՀՀ տարածքային կառավարման և զարգացման նախարարության Միգրացիոն պետական ծառայությունը քննության է առնում ապաստան տրամադրելու կրկնակի դիմումը: Հետևաբար, ներկա իրավակարգավորումների պայմաններում  հնարավոր են դեպքեր, երբ ապաստան հայցողի կողմից ներկայացված ապաստանի կրկնակի դիմումը քննության առնվի Միգրացիոն պետական ծառայության կողմից: 

Ուստի, Նախագծով առաջարկվող կարգավորումն առ այն, որ անձն իրավունք չունի «դիմել ապաստան հայցելու» ունի հստակեցման կարիք: Մասնավորապես, առաջարկվող կարգավորումից պարզ չէ հեղինակն ի նկատի է ունեցել ապաստանի խնդրանքը, թե ապաստանի դիմումը, որոնք էլ իրենց հերթին համարվում են ապաստանի հայց: Եթե խոսքը վերաբերում է ապաստանի դիմումին, ապա առաջարկվող դրույթը հակասում է Օրենքի վերը նշված հոդվածին: Այնուամենայնիվ, եթե խոսքը վերաբերում է ապաստանի խնդրանքին, ապա կարիք կա դա Օրենքի նախագծով հստակեցնելու: Հարկ է ևս մեկ անգամ ընդգծել՝ քանի որ ապաստանի հայցն իր մեջ ներառում է և՛ խնդրանքը, և՛ դիմումը, Օրենքի նախագծով ապաստանի հայց տերմինն օգտագործելը նույնպես կհակասի ներկա կարգավորումներին:

2. Անդրադառնալով ուսումնասիրության ընթացքում քննարկվող հոդվածի վերաբերյալ արձանագրված մյուս խնդրին, հարկ է ընդգծել, որ Օրենքը չի նախատեսում նաև «փախստականի կարգավիճակ ձեռք բերելու դիմում» հասկացությունը, որն առաջարկվել է հեղինակի կողմից: Չնայած, 45-րդ հոդվածի 1-ին մասով սահմանվում է, որ Օրենքի իմաստով ապաստանի տրամադրման ընթացակարգ է համարվում Միգրացիոն պետական ծառայության կողմից իրականացվող փախստականի կարգավիճակի և ապաստանի տրամադրման վարչական վարույթը, այնուամենայնիվ, օրենսդիրը չի առանձնացրել անձի կողմից փախստականի կարգավիճակ ձեռք բերելու վերաբերյալ առանձին դիմում: 
Ավելին, Օրենքի 34-րդ հոդվածի 1-ին մասի 1-ին կետի համաձայն՝ Միգրացիոն պետական ծառայությունն իրականացնում է ապաստանի հայցին առնչվող` սույն օրենքով սահմանված ընթացակարգերը և ունի դրանց վերաբերյալ համապատասխան որոշումներ կայացնելու բացառիկ իրավասություն: Ուստի, իրավասու մարմնի կողմից քննարկման առնվող փաստաթուղթը ապաստանի հայցն է:
3.  Նշված կարգավորմամբ հեղինակն առաջարկել է նաև նախատեսել սահմանափակում, որով անձը միևնույն հիմքով չի կարող կրկին ներկայացնել ապաստանի դիմում: Այնուամենայնիվ, Օրենքի 55-րդ հոդվածի 3-րդ մասի 3-րդ կետի համաձայն՝ «Լիազոր մարմինը կարճում է ապաստանի տրամադրման գործընթացը, եթե` գոյություն ունի միևնույն ապաստան հայցողի միևնույն հիմքերով ապաստանի հայցի վերաբերյալ ուժի մեջ մտած վարչական կամ դատական ակտ:»: Հետևաբար, Օրենքն արդեն սահմանում է համապատասխան ձևակերպումը, այն է ՝ «գոյություն ունի միևնույն ապաստան հայցողի միևնույն հիմքերով ապաստանի հայց»: 

Ավելին, Օրենքի նախագծի 1-ին հոդվածի «երկրորդ անգամ դիմել» եզրույթը կարող է գործնականում տարաբնույթ մեկնաբանությունների տեղիք տալ: Մասնավորապես, նշված դրույթի տառացի մեկնաբանությունից երևում է, որ անձը չի կարող դիմել երկրուրդ, բայց կարող է դիմել, օրինակ՝ երրորդ անգամ: 

Հիմք ընդունելով վերոշարադրյալը, Օրենքի նախագծի 1-ին հոդվածի վերաբերյալ ներկայացվում են հետևյալ առաջարկությունները.

i. Անհրաժեշտ է հստակեցնել «դիմել ապաստան հայցելու» եզրույթը՝ հիմք ընդունելով տվյալ առաջարկության վերաբերյալ վերոշարադրյալ հիմնավորումը,

ii. Անհրաժեշտ է «Անձը չի կարող նույն հիմքով» բառերը փոխարինել  «Միևնույն ապաստան հայցողը չի կարող միևնույն հիմքով» բառերով,

iii. Անհրաժեշտ է Օրենքի նախագծի 1-ին հոդվածի «երկրորդ» բառը փոխարինել «կրկին» բառով:

4. Ինչպես Օրենքի նախագծում, այնպես էլ «Վարչական դատավարության օրենսգրքում լրացումներ կատարելու մասին» ՀՀ օրենքի նախագծում առաջարկվող տարբեր իրավակարգավորումներում օգտագործվել են «ՀՀ պետական սահմանն ապօրինի հատած կամ օտարերկրյա պետությանը հանձնման ենթակա օտարերկրացին կամ քաղաքացիություն չունեցող անձը, ում ազատությունը օրենքով սահմանված կարգով սահմանափակված է» և «Ազատությունը սահմանափակված օտարերկրացիների կամ քաղաքացիություն չունեցող անձանց» ձևակերպումները: Նշված կարգավորումների նմանությունն այն է, որ երկուսում էլ օգտագործվում է «ազատության սահմանափակում» հասկացությունը: 
Հատկանշական է, որ ՀՀ Սահմանադրության 27-րդ հոդվածով նախատեսվում է անձնական ազատության, իսկ Մարդու իրավունքների և հիմնարար ազատությունների պաշտպանության մասին եվրոպական կոնվենցիայի 5-րդ հոդվածը՝ ազատության և անձնական անձեռնմխելիության իրավունքները: Այս հիմնարար կարգավորումներից երկուսում էլ օգտագործվում է «ազատությունից զրկվել» եզրույթը: 

Ավելին, ՀՀ Սահմանադրության 40-րդ հոդվածն ամրագրում է ազատ տեղաշարժվելու իրավունքը, որը կարող է սահմանափակվել: Մարդու իրավունքների և հիմնարար ազատությունների պաշտպանության մասին եվրոպական կոնվենցիայի 4-րդ արձանագրության 2-րդ հոդվածը նախատեսում է տեղաշարժի ազատությունը, որը նույնպես կարող է սահմանափկվել:

Հիմք ընդունելով վերոգրյալը, նախ անհրաժեշտ է հստակեցնել, թե հեղինակն օգտագործելով «ազատության սահմանափակում» եզրույթը, նպատակ է ունեցել դրույթի կիրառությունը տարածել միայն անձի «անձնական ազատության», թե՞ նաև «ազատ տեղաշարժվելու» իրավունքի վրա:
Ուստի, կարգավորման հստակությունն ապահովելու և իրավակիրառ պրակտիկայում տարաբնույթ մեկնաբանություններից խուսափելու նպատակով՝ անհրաժեշտ է հստակեցնել «ազատության սահմանափակում» եզրույթը, հիմք ընդունելով վերոշարադրյալ հիմնավորումը: Յուրաքանչյուր դեպքում, պետք է ապահովվի իր իրավունքների վերաբերյալ անձի տեղեկացված լինելու իրավունքը:

5. «Հայաստանի Հանրապետության կառավարության 2007 թվականի հունիսի 
14-ի N 818-Ն որոշման մեջ լրացում կատարելու մասին» ՀՀ կառավարության որոշման
 նախագծի վերաբերյալ առկա են նկատառումներ, որոնք հանգում են հետևյալին.

Որոշման նախագծի առաջին կետով առաջարկվում է նախատեսել, որ մարդու իրավունքները սահմանափակելիս` մարդն իրավունք ունենա պարզաբանում ստանալ «Փախստականների և ապաստանի մասին» ՀՀ օրենքում նախատեսված իրավասու մարմիններին փախստականի կարգավիճակ կամ ապաստան հայցելու խնդրանքով 15 օրացուցային օրվա ընթացքում դիմելու իրավունքի մասին:

Քննարկվող որոշումը վերաբերում է մարդու իրավունքը կամ ազատությունները սահմանափակելիս` ոստիկանության ծառայողի գործողություններին և հատկապես, նրա կողմից Հավելված 1-ով սահմանված ցանկով նախատեսված իրավունքների ու ազատությունների վերաբերյալ անձին տեղեկացնելուն: Հետևաբար, Որոշումը կիրառելի է ինչպես անձնական ազատության իրավունքը, այնպես էլ անձի ազատ տեղաշարժի իրավունքը, համապատասխանաբար, զրկելու և սահմանափակելու դեպքերում: 

Որոշումը, որում նախատեսվում է փոփոխությունը, Կառավարության կողմից ընդունվել է հիմք ընդունելով «Ոստիկանության մասին» Հայաստանի Հանրապետության օրենքի 5-րդ հոդվածի 5-րդ մասը: Դրա և նույն հոդվածի 4-րդ մասի համաձայն՝ Ոստիկանության ծառայողները մարդու իրավունքների ու ազատությունների սահմանափակման ցանկացած դեպքում անմիջապես պարտավոր են նրա համար մատչելի և հասկանալի լեզվով ներկայացնել սահմանափակման հիմքերն ու պատճառները, ծանոթացնել և բացատրել դրանից բխող իրավունքներն ու պարտականությունները, ինչպես նաև աջակցել իրավունքների իրացմանը: Մարդու խնդրանքով իր իրավունքների ու պարտականությունների ծանուցումը կատարվում է գրավոր: Ծանուցման ենթակա իրավունքների ցանկը և ծանուցման կարգը հաստատում է Հայաստանի Հանրապետության կառավարությունը:

Հետևաբար, Կառավարության կողմից ընդունված Որոշումը վերաբերում է միայն ՀՀ ոստիկանությանը: Դրա մասին է վկայում նաև Որոշման Հավելված 2-ում զետեղված՝ Մարդու իրավունքների ու ազատությունների սահմանափակումից բխող իրավունքների ծանուցման կարգը, որում, իբրև վերաբերելի սուբյեկտ դիտարկվում է միայն Ոստիկանության ծառայողը:

Օրենքի 35-րդ հոդվածի 2-րդ մասի 2-րդ կետի համաձայն՝ «Հայաստանի Հանրապետություն անօրինական (սահմանային ռեժիմի խախտումով) մուտք գործած ապաստան հայցողներից ընդունում են ապաստանի հայցը և սահմանված կարգով գրանցում են դրանք հատուկ այդ նպատակով բացված գրանցամատյանում, ինչպես նաև ապաստանի հայցի մասին տեղեկացնում են լիազոր մարմնին և Ոստիկանությանը: Սահմանապահ զորքերը կարող են այդ անձանց մինչև 72 ժամ պահել «Օտարերկրացիների մասին» Հայաստանի Հանրապետության օրենքի 37-րդ հոդվածի 1-ին մասով նախատեսված հատուկ կացարանում:»: 
Նշվածից ակնհայտ է դառնում, որ նման իրավիճակներում Սահմանապահ զորքերի կողմից, նվազագույնը, սահմանափակվում է անձի ազատ տեղաշարժվելու իրավունքը: Հետևաբար, առաջարկվող իրավակարգավորումը վերաբերելի է նաև ներկայացված դեպքերում, այնինչ, Որոշման ընդհանուր տրամաբանությունը, ինչպես նաև իրավական հիմքերը վկայում են, որ դրանում առկա կարգավորումները վերաբերում են միայն Ոստիկանության ծառայողներին: 

 Ուստի, անհրաժեշտ է նախատեսել այնպիսի իրավակարգավորում, որը կապահովի, որ անձի ազատ տեղաշարժի իրավունքի սահմանափակման և անձնական ազատությունից զրկման բոլոր դեպքերում նրան ներկայացվի պարզաբանում առ այն, որ նա ունի Օրենքում նախատեսված իրավասու մարմիններին փախստականի կարգավիճակ կամ ապաստան հայցելու խնդրանքով 15 օրացուցային օրվա ընթացքում դիմելու իրավունք:
	Ընդունվել է: 
Ընդունվել է: 

Ընդունվել է 
Ընդունվել է 
Ընդունվել է 
	«Փախստականների և ապաստանի մասին» Հայաստանի Հանրապետության օրենքի 13-րդ հոդվածի 1-ին մասի համաձայն՝ ապաստանի հայցը օտարերկրյա քաղաքացու կամ քաղաքացիություն չունեցող անձի կողմից Հայաստանի Հանրապետությունում ապաստան ստանալու նպատակով սույն հոդվածի 2-րդ և 3-րդ մասերով սահմանված մարմիններին ներկայացված խնդրանք է կամ դիմում:

Նույն հոդվածի համապատասխանաբար 2-րդ և 3-րդ մասերի համաձայն՝ Ապաստանի խնդրանք է համարվում Հայաստանի Հանրապետության պետական սահմանի անցման կետերում ազգային անվտանգության հարցերով Հայաստանի Հանրապետության կառավարության լիազորած պետական մարմնի (այսուհետ` Ազգային անվտանգության հարցերով լիազոր մարմին) կազմում գործող Հայաստանի Հանրապետության սահմանապահ զորքերին (այսուհետ` Սահմանապահ զորքեր), իսկ Հայաստանի Հանրապետության տարածքում՝ լիազոր մարմնին, ինչպես նաև հանցավորության և հակաիրավական ոտնձգությունների դեմ պայքարի և հասարակական կարգի պահպանման հարցերով Հայաստանի Հանրապետության կառավարության լիազորած պետական մարմնին (այսուհետ` Ոստիկանություն), կամ եթե անձը գտնվում է ազատազրկման վայրում՝ ազատազրկման վայրի վարչակազմին բանավոր, գրավոր, ժեստերի լեզվով կամ հաղորդակցության որևէ այլ միջոցով առերես արված ցանկացած հայտարարություն, որն արտահայտում է Հայաստանի Հանրապետությունում պաշտպանություն գտնելու նրա ցանկությունը: 
Ապաստանի դիմումը օտարերկրյա քաղաքացու կամ քաղաքացիություն չունեցող անձի կողմից ապաստանի ստացման նպատակով Հայաստանի Հանրապետության տարածքում լիազոր մարմնին ներկայացված գրավոր խնդրանքն է: Դիմումի ձևը հաստատում է Հայաստանի Հանրապետության կառավարությունը: Ապաստանի դիմումը կարող է ներկայացվել ինչպես հաջորդելով ապաստանի խնդրանքին` սույն հոդվածի 2-րդ մասի համաձայն` ապաստան հայցելու գործընթացն ավարտելու նպատակով, այնպես էլ անմիջապես՝ առանց ապաստանի խնդրանքի:

Վերոգրյալից հետևում է, որ ապաստանի հայց հասկացությունն իր մեջ ներառում է ինչպես գրավոր, այնպես էլ ժեստերի լեզվով կամ հաղորդակցության որևէ այլ միջոցով առերես արված ցանկացած հայտարարություն՝ Հայաստանի Հանրապետությունում պաշտպանություն գտնելու անձի ցանկության վերաբերյալ:

Հետևաբար, օրենքի Նախագծով նախատեսված «Դիմել ապաստան հայցելու» եզրույթը վերաբերում է անձի կողմից վերը թվարկված ցանկացած ձևով ՀՀ-ում պաշտպանություն ստանալու իր մտադրությունն արտահայտելու եղանակներին:
Միաժամանակ, տարատեսակ մեկնաբանություններից խուսափելու նպատակով առաջարկվում է Նախագծի 1-ին հոդվածը խմբագրել և «դիմել ապաստան հայցելու» եզրույթը շարադրել. «ապաստան հայցել» տեսքով:

Հարկ է նկատել, որ ՓԱԽՍՏԱԿԱՆՆԵՐԻ ԿԱՐԳԱՎԻՃԱԿԻ ՄԱՍԻՆ 1951թ. կոնվենցիայի, դրաբ վերաբերող 1967թ. արփանագրությունը նշում են, որ «փախստական» եզրը պետք է վերաբերի ցանկացած անձի, որը բավարարում է Համաձայնագրի հոդված 1-ի սահմանմանը այն ձևակերպմամբ, եթե հոդված 1 Ա (2)-ում բաց թողնված լինեն «1951 թ. հունվարի 1-ից առաջ տեղի ունեցած պատահարների հետևանքով» և «այդպիսի երկյուղի պատճառով» բառերը: Նշվում է նաև, որ Արձանագրությունը Անդամ Պետությունների կողմից պետք է կիրառվի առանց որևէ աշխարհագրական սահմանափակման, բացի համաձայնագրին արդեն Մասնակից Պետությունների, ըստ Համաձայնագրի հոդված 1 Բ (1) (ա)-ի, նախկինում կատարած հայտարարությունները, որոնք, եթե ընդլայնված չեն Համաձայնագրի հոդված 1 Բ (2)-ին համապատասխան, նույնպես պետք է կիրառվեն ըստ Արձանագրության:

Հարկ է նկատել, որ ՓԱԽՍՏԱԿԱՆՆԵՐԻ ԵՎ ԱՊԱՍՏԱՆԻ ՄԱՍԻՆ 2008թ. ՀՀ օրենքի 1-ին հոդվածի 1-ին մասը, սահմանելով օրենքի կարգավորման առարկան, սահմանում է, որ այն ապահովում է Փախստականների կարգավիճակի մասին 1951 թվականի կոնվենցիայի (այսուհետ` Կոնվենցիա), դրա 1967 թվականի Արձանագրության կիրառումը:

Նույն հոդվածի 3-րդ մասի համաձայն՝ եթե Հայաստանի Հանրապետության միջազգային պայմանագրերով սահմանված են այլ նորմեր, քան նախատեսված են սույն օրենքով, ապա կիրառվում են միջազգային պայմանագրերի նորմերը:
Ավելին, ինչպես արդարացիորեն նշել է ՄԻՊ-ը, Օրենքի 45-րդ հոդվածի 1-ին մասի համաձայն՝ ապաստանի տրամադրման ընթացակարգ է համարվում լիազոր մարմնի կողմից իրականացվող փախստականի կարգավիճակի և ապաստանի տրամադրման վարչական վարույթը:
Հետևաբար՝ ակնհայտ է, որ առաջարկվող փոփոխությունները, վերաբերելով ապաստանի տրամադրման ընթացակարգին, կլանում են նաև փախստականի կարգավիճակի շնորհման գործընթացը՝ որպես նշված ընթացակարգի բաղկացուցիչ մաս:

Միաժամանակ, տարատեսակ մեկնաբանություններից խուսափելու նպատակով առաջարկվում է Նախագծի 1-ին հոդվածից հանել  խմբագրել և «փախստականի կարգավիճակ ձեռք բերելու դիմում» արտահայտությունը հանել՝ շարադրելով այն հետևյալ կերպ. «Անձը չի կարող նույն հիմքով երկրորդ անգամ ապաստան հայցել»:
Նախագծում կատարվել է համապատասխան փոփոխություները:

Նախագծում կատարվել է համապատասխան փոփոխություները:

Նախագծում կատարվել է համապատասխան փոփոխություները:



	ՀՀ արդարադատության  նախարարություն

	1. «Փախստականների և ապաստանի մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի (այսուհետ` նախագիծ) 1-ին հոդվածում անհրաժեշտ է նշել «Փախստականների և ապաստանի մասին» ՀՀ օրենքի (այսուհետ` Օրենք) վերնագիրը` համաձայն «Իրավական ակտերի մասին» ՀՀ օրենքի 39-րդ հոդվածի 2-րդ մասի պահանջների:

2. Նախագծի 1-ին հոդվածով կատարվող լրացման մեջ անհրաժեշտ է վերանայել «դիմում» եզրույթը` համապատասխանեցնելով այն Օրենքի դրույթներին: Մասնավորապես, այս առումով հարկ է նկատի ունենալ, որ Օրենքի 13-րդ հոդվածի 1-ին մասի համաձայն` ապաստանի հայցը օտարերկրյա քաղաքացու կամ քաղաքացիություն չունեցող անձի կողմից Հայաստանի Հանրապետությունում ապաստան ստանալու նպատակով սույն հոդվածի 2-րդ և 3-րդ մասերով սահմանված մարմիններին ներկայացված խնդրանք է կամ դիմում: Այլ կերպ ասած, նախագծով առաջարկվող կարգավորմամբ դուրս է մնում խնդրանքով դիմելու հնարավորությունը: 

3. Նախագծի 2-րդ հոդվածով կատարվող լրացումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:

4. Նախագծի 4-րդ հոդվածում «52.1 հոդվածում կատարել հետևյալ լրացումները» բառերն անհրաժեշտ է փոխարինել «52.1-րդ հոդվածում`» բառերով: 

 «Վարչական դատավարության օրենսգրքում լրացումներ կատարելու մասին» ՀՀ օրենքի նախագծի վերաբերյալ

1. «Վարչական դատավարության օրենսգրքում լրացումներ կատարելու մասին» ՀՀ օրենքի նախագծի (այսուհետ` նախագիծ) 1-ին հոդվածն անհրաժեշտ է վերանայել` ուղղելով ՀՀ վարչական դատավարության օրենսգրքի (այսուհետ` Օրենսգիրք) վերնագիրը` նկատի ունենալով «Իրավական ակտերի մասին» ՀՀ օրենքի 39-րդ հոդվածի 3-րդ մասի պահանջները, ինչպես նաև հստակեցնելով, թե Օրենսգրքի որ բաժնում է նախատեսվում լրացնել առաջարկվող 31.4-րդ գլուխը:

2. Նախագծով Օրենսգրքում լրացվող 222.12-րդ հոդվածի 2-րդ մասի վերաբերյալ հարկ է նշել, որ, մեր կարծիքով, դրանով առաջարկվող կարգավորման անհրաժեշտությունը բացակայում է` նկատի ունենալով այն հանգամանքը, որ Օրենսգրքի ընդհանուր դրույթները տարածվում են կարգավորվող իրավահարաբերությունների վրա այնքանով, որքանով Օրենսգրքում առկա չեն դրանց վերաբերյալ հատուկ կարգավորումներ: Բացի այդ, նախագծի քննարկվող դրույթը տերմինաբանական առումով ևս չի համապատասխանում Օրենսգրքին:

3.  Նախագծով լրացվող 222.14-րդ հոդվածում անհրաժեշտ է հստակեցնել 222.13-րդ հոդվածին կատարված հղումը, քանի որ 222.13-րդ հոդվածի 2-րդ մասում խոսքը հայցադիմումի պատասխանի մասին է:

4. Նախագծով լրացվող 222.14-րդ հոդվածի 4-րդ մասում անհրաժեշտ է հստակեցնել, թե որ պահից սկսած է հաշվարկվում 5-օրյա ժամկետը:

5. Նախագծի 3-րդ հոդվածով Օրենսգրքի 140-րդ հոդվածի 1-ին մասում լրացվող «բացառությամբ սույն օրենսգրքով նախատեսված դեպքերի» ձևակերպումը Օրենսգրքի 140-րդ հոդվածի 1-ին մասի ողջամիտ ժամկետում գործերը քննելու պահանջի հետ համակարգային դիտարկելու պարագայում կարող է տարակարծությունների տեղիք տալ առ այն, որ նախատեսվող դրույթը բացառություն է նախատեսում ողջամիտ ժամկետում գործերի քննության պահանջից: Այս առումով, առաջարկում ենք հստակեցնել, թե Օրենսգրքի որ հոդվածով նախատեսված բացառության մասին է խոսքը կամ առհասարակ հանել քննարկվող դրույթը նախագծից` նկատի ունենալով որ հատուկ ժամկետ նախատեսելը հատուկ վարույթի կարգավորման առարկա է և արդեն իսկ նախատեսվում է վերջինիս շրջանակներում:

Նույնը վերաբերում է նաև նախագծի 5-րդ հոդվածին:
«Հայաստանի Հանրապետության կառավարության 2007 թվականի հունիսի 14-ի N 818-Ն որոշման մեջ լրացում կատարելու մասին» ՀՀ կառավարության որոշման նախագծերի վերաբերյալ

«Հայաստանի Հանրապետության կառավարության 2007 թվականի հունիսի 14-ի N 818-Ն որոշման մեջ լրացում կատարելու մասին» ՀՀ կառավարության որոշման նախագծով (այսուհետ` նախագիծ) առաջարկվող կարգավորումն անհրաժեշտ է խմբագրել, որպեսզի հստակ լինի, որ քննարկվող դրույթով սահմանված իրավունքից կարող են օգտվել բացառապես փախստականի կարգավիճակ կամ ապաստան հայցելու իրավունք ունեցող անձինք, հակառակ դեպքում, ստացվում է, որ այս իրավունքը վերապահվում է յուրաքանչյուրին, ում ազատությունը սահմանափակված է:


Միաժամանակ, նախագծով լրացվող ենթակետի համարակալումն անհրաժեշտ է ուղղել` նկատի ունենալով «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջները:
	Ընդունվել  է:
Ընդունվել է:

Ընդունվել է :
Ընդունվել է:

Ընդունվել է:

Չի ընդունվել:

Ընդունվել է:
Ընդունվել է:

Ընդունվել է:
Ընդունվել է մասնակի

	Կատարվել է  համապատասխան փոփոխություն:

Կատարվել է  համապատասխան փոփոխություն:

Կատարվել է  համապատասխան փոփոխություն:

Կատարվել է  համապատասխան փոփոխություն:

Կատարվել է  համապատասխան փոփոխություն:

Դրույթի նախատեսումն ինքնանպատակ չէ, այն ունի հստակեցնող նշանակություն և համահունչ է Վարչական դատավարության օրենսգրքի տերմինաբանությանը (Վարչ. դատ. 190-րդ, 222-րդ, 222.1 հոդվածներ և այլն):

Կատարվել է  համապատասխան փոփոխություն:

Կատարվել է  համապատասխան փոփոխություն:

Կատարվել է  համապատասխան փոփոխություն:

Նախագծի լրացվող կետում «Փախստականների և ապաստանի մասին» ՀՀ օրենքի դրույթին հղում կատարելն արդեն իսկ կանխորոշում է  այն անձանց շրջանակը, ում վրա տարածվելու է լրացվող իրավանորմը, հետևաբար, դրույթը խմբագրելու անհրաժեշտությունը բացակայում է:
Համարակալման հետ կապված նկատառման առնչությամբ Նախագծով կատարվել է համապատասխան փոփոխություն:


	ՀՀ կառավարության իրավաբանական վարչություն
	1. Նախագծի ամբողջ տեքստում «ում ազատությունը օրենքով սահմանված կարգով սահմանափակված կամ զրկված է» հասկացությունը առաջարկում ենք խմբագրել: 

2. Միաժամանակ առաջարկում ենք «Վարչական դատավարության օրենսգրքում լրացումներ կատարելու մասին» նախագծի 1-ին հոդվածով լրացվող 222.13-222.14-րդ հոդվածներում հայցադիմումի պատասխանի ներկայացման ողջամիտ ժամկետ սահմանել, որպեսզի մյուս կողմը հնարավորություն ստանա միչև գործի դատաքննությունը ծանոթանալ հայցադիմումի պատասխանին:
	Ընդունվել է:

Չի ընդունվել:
	Կատարվել է  համապատասխան փոփոխություն:

Մյուս կողմին հայցադիմումի պատասխանին ծանոթանալու հնարավորություն, ըստ անհրաժեշտության, դատարանը կարող է տալ դատական նիստը հետաձգելով՝ հաշվի առնելով, թե պատասխնող կողմին որքան ժամանակ է անհրաժեշտ հայցադիմումի պատասխանին ծանոթանալու համար:




�Այսուհետև՝ Որոշում:





